
Í Víðistaðaskóla er unnið í anda nemendalýðræðis en þann 2. október var haldið 
skólaþing í samstarfi við félagsmiðstöðina Hraunið í fyrsta skipti fyrir 
unglingadeild skólans.  
 
Umræðuefnið í ár var skólabragur, námið og tómstundir og félagsstörf. 
 
Þingið hófst þannig að allir nemendur í 8.-10.bekk komu í hátíðarsal skólans þar 
sem nemendur fengu kynningu á efni þingsins og vinnubrögðum á þinginu. 
Nemendur fengu útskýringu á hugtakinu lýðræði og hvað lýðræðisleg 
vinnubrögð eru. Eftir þingið var stofnuð lýðræðisnefnd Víðistaðaskóla og var 
einn fulltrúi úr hverjum bekk kosinn í nefndina. 
Fundað var nokkrum sinnum með fulltrúum lýðræðisnefndar þar sem farið var 
yfir hugmyndirnar sem komu fram á skólaþinginu og þær flokkaðar í hvað væri 
raunhæft og óraunhæft.  
 
Fulltrúum nefndarinnar þóttu þessi nefndarstörf ansi mikilvæg og þótti gott að 
sitja fundi með skólastjóranum, deildastjóra unglingastigs og 
aðstoðarverkefnastjóra Hraunsins og ræða málin á jafningjagrundvelli. 
Unnið var úr hugmyndunum frá þinginu og þær settar á veggspjald til að hengja 
á lýðræðisvegg skólans. Undirbúin var einnig kynning á niðurstöðum þingsins 
fyrir nemendur skólans en nemendur lýðræðisnefndarinnar báru þungann 
af úrvinnslunni og kynntu hugmyndirnar.  
 
Þriðjudaginn 12. febrúar komu allir í unglingadeildinni í hátíðarsal skólans þar 
sem fulltrúar lýðræðisnefndarinnar fóru yfir hvað hefði verið samþykkt að vinna 
að, hvað væri þegar búið að gera og hvað væri óraunhæft. 
Nemendur og stjórnendur voru sammála um að þessi vinna í anda lýðræðis 
hefði verið bæði skemmtileg og fræðandi fyrir alla aðila og það verður gaman 
að endurtaka leikinn á næsta ári.  
 
Mikill áhugi hefur verið innan starfsmanna Víðistaðaskóla að innleiða 
nemendalýðræðisverkefni en skólinn vinnur í anda nemendalýðræðis. Það á 
jafnframt við um frístund og félagsmiðstöðina. Hugmyndin um 
nemendalýðræði var þróuð áfram í vetur af skólastjóra, deildarstjóra 
unglingadeildar og starfsfólki Hraunsins.  Í framhaldið var stofnuð 
lýðræðisnefnd nemenda í unglingadeild.   
 
Markmið verkefnisins: 

 Er að rödd nemenda heyrist og skoðanir þeirra skipti máli.  

 Undirbúa nemendur undir líf í lýðræðisþjóðfélagi með því að vera og 
starfa í lýðræðissamfélagi í skólanum. 

 
Þetta eru fyrstu skrefin í stórri sýn um nemendalýðræði og er markmið að halda 
þing einnig hjá mið- og yngsta stigi á næsta skólaári. 

 
 

Hér fyrir neðan má sjá nokkrar myndir frá verkefninu:  

